
չէին, թէ ո՛րպիսի որեար1 էին։ 14 Եւ աւտար մարդոյ մեզ չէր աւգնեալ, Հոնի 
կամ Հոռոմի2 եւ կամ այլ ազգի ուստեք մարդոյ. բայց միայն այս Հայոց, զոր 
դուք գիտէք, սոցա վճարեալ է զայնպիսի մեծ գործ, զոր դուք ամենայն Արիք 
լուայք եւ տեսէք. եւ ոչ բազում այրուձիոյ, այլ հարիւր արամբ եւ կամ եւս 
նուազիւ զհազար եւ զերկուս հազարս այր փախուցեալ է սոքաւք։ 15 Եւ 
յայսմ կռուի մի՛ զայս զմտաւ ածեալ3 պարծիք4, թէ աւելի ինչ քաջութեամբ 
յաղթեցէք մեզ. այլ ի մեր երկպառակութենէ եւ ի նենգելոյ եղեւ մեզ վնաս։ 
16 Զի թէ էր այս հայ գունդ, յորոյ վերայ ահ եւ երկիւղ էր, որպէս5 Արեաց 
տեառն յիւր ծառայի վերայ, եւ յիմում ձեռին այնպէս6 էին, որպէս ընդ իմ 
նախնեացն ձեռամբ, եւ համարձակապէս իշխէի զվատացեալսն ի կռուի 
տամբ եւ կենաւք հարցանել եւ գլխով պատիժ առնել, եւ քաջացելոցն կարէի 
բարի առնել եւ պատիւ տալ` ցուցանէի Արեաց տեառն եւ ձեզ ամենեցուն, 
թէ ո՞ր կարի գունդ յԱրիս անուանի էր եւ լաւ. բայց եթէ լաւագոյնք եւս եւ 
քաջք չերեւէին7` այլ ի խոնարհ սակաւ մի եւ նուազ չտայի երեւել։ 17 Բայց 
արդ` զոր ձեր ի վատ տոհմէ եւ յանպիտան ի մարդկանէ աշխարհիս Հայոց 
իշխան կարգեալ էք` դոքա ըստ իւրեանց յետնութեան կորուսին յաշխարհէս 
Հայոց զքաջութիւն եւ զանուն բարի եւ զլաւութիւն։ 18 Զի գնդի, որոյ զաւ-
րագլուխն վատ է` գնդին լաւ լինել չէ հնար, եւ աշխարհի, որոյ իշխանքն յե-
տին են` աշխարհին այնմ անհնար է յառաջադէմ եւ անուանի լինել։ 

19 «Իսկ յաղագս իմ դուք ամենեքեան գիտէք, զի ի հարցն իմոց ես տղայ 
մնացի. ոչ զվաստակս նոցա որ առ Արեաց աշխարհն լեալ է` գիտեմ, եւ ոչ 
յանցման նոցա հաղորդ ինչ էի8։ 20 Բայց մինչ ես յանձինս զգացի, եւ ձեզ Ա-
րեաց տեառնն արբանեկութեան արժանի եղէ` ի մտի եդի առաջի Աստուծոյ 
եւ մարդկան` արդար մտաւք տեառն եւ ձեզ ծառայութիւն առնել եւ արդար 
վաստակս վաստակել։ 21 Եւ որչափ ես զլաւն հոգայի եւ ի լաւ վաստակսն 
յաւելուի` եւ վատ անարժան իշխանքդ Հայոց զինչպէտ բանսարկութիւնս 
առնէին, եւ դուք անքնին մտաւք9 լսէիք եւ ընդ իս չհայէիք ուղիղ10. ածի 
զմտաւ, թէ զի՞նչ արդեաւք այլ հնար գոյր, որով ես կարող լինէի զԱրեաց 
տեառն եւ զաւագացն զմիտսն ուղղել ընդ իս. եթէ գտանէի ինչ ոչ պարգեւս1` 

